
L-iżvillup tal-Maqdes 
San Ġużepp Ħaddiem fix-Xemxija 

Ħ
afna huma tal-fehma li 
fi.x-Xemxija kien hemm 

żewġ knejjes1 dik prezenti u 
oħra li kienet bdiet tinbena 
il-bidu tas-snin sittin. Imma 
mid-dokumentazzjoni li 
tezistu jidher li kien hemm 
kappella oħra qabel dawn 
it-tnejn li kien guspatronat 
f'idejn il-familja Coliero1 

l-produtturi tal-inbid lokali. 

Din il-kappella li maghha 
kellha ukoll residenza tas-sajf 

ta' din il-familja kienet tinsab . Il-Kappella ta' San Ġużepp fix-Xemxija fis -sena 1935 
fuq fr-riħ ta' Rdum ta' Rxaw1 

l-istess post fejn illum hemm il-knisja preżenti . Huma kellhom diversi artijiet f'dawn 
l-inħawi u fil-bajja tal-Mistra tant li l-ewwel imbejjed tagħhom kienu jipproduċuhom 
propju f'binja li kellhom f'din.il-bajja lejn il-bidu tas-seklu għoxrin. 

Din l-ewwel kappella fuq din l-għolja fi Triq il-Mellieħa kienet inxtrat mill-Patrijiet 
Kapuċċini fil-5 ta'Novembru tal-1935. Meta Patri Bernard Galea kien Provinċja!. L-għan 
ewlieni meta inxtrat din il-binja kien li sservi ta' post residenzjali għas-sajf tar-reliġjużi1 u 
għal dan l-iskop kien sar tibdil fil-binja ta' maġemb il-knisja. Fil-kappella li1 bħat-tnejn ta' 
wrajha kienet ukoll dedikata lil San Ġużepp, kienet tiġi ċċelebrata l-quddiesa għan nies 
tal-madwar. Salvu Sammut1 li llum huwa anzjan u mimli bl-għomor1 u li fi tfulitu kien 
joqgħod fejn illum hemm Villa Ċettina ftit l-isfel mill-Knisja1 qalli li meta kien għadu 
tifel kien hemm madwar sitt familji jgħixu fl-inhawi. Huwa u ħuħ kienu jmorru mhux 
darba u tnejn jorqdu l-kunvent sabiex ma jhallux lil patri1 li kien ikun hemm1 wahdu. 
Aktar il-quddiem ħuħ daħal patri. Huwa jiftakar li għall-quddies kienu jiġu ukoll xi nies 
mill-Pwales u anki mill-Mistra. 

Dehra tax-Xemxijafis-sena 1945 

Ftit wara li ġiet irranġata din il-binja1 faqqett il-gwerra u l-Militar Inġliż kien ħa taħt idejh 
din il-binja għal skop ta' difiża. Imma l-patrijiet kienu ingħataw konċessjoni li l-Ħdud u 
l-festi tiġi ċelebrata l-quddiesa. Wara l-gwerra il-bi~ja reġgħat għaddiet f'idejn il~Patrijiet 
Kappuċċini. Wara li l-post sarulu xi tiswijiet minħabba li r-residenti bdew jiżdiedu1 
l-Patrijiet bdew joffru servizz is-sena kollha. Malli beda l-iżvillup f'dawn l-inħawi lejn 
nofs is-snin ħamsin u bidu tas-sittinijiet bdiet tinħass il-ħtieġa ta' knisja akbar u għalhekk 
il-patrijiet kienu qabdu lil Perit Ġuże D'Amato sabiex iħażżeż pjanta għall- knisja ġdida li 
l-ewwel ġebla tagħha tpoġġiet fis-6 ta' Diċembru tal-19 59. Il-kappella oriġinali li magħha 
kellha l-binja fejn kienu jgħixu l-patrijiet, kien hemm ukoll bitha kbira li ġo fiha kien 
hemm statwa tal-Madonna. Din il-bitħa kienet twassal eżatt sal-irdum. Fuq quddiem tal
knisja kien hemm triq li tagħti għal Mellieħa, u oħra dejqa ħafna kemm jgħaddi karretun 
likienettwassal lejn l-għelieqi tal-Għolja tax-Xernxijaj illum magħrufa bhalix- "Xemxija 
Heights': Din il-binja kienet imdawwra bix-xagħri li ma kienux jinħadmu u kienu kollha 
xewk. Qabel ma ġiet iffurmata it-triq, il-kappella kienet taħt il-livel tal-art. tant li biex 
wieħed jidħol f'din il-kappella kien irid jinżel madwar ħames targiet. Il-kappella kienet 
twila madwar 7 qażbiet jiġifieri ftit aktar minn ħmistax il-metru b'xi erba' metri. Kellha 
saqaf ċatt u mibnija fuq 14 il-filata. Kellha altar wieħed maħhmul tal-ġebel bil-wiċċ tal
irħam. Il-kwadru titulari kien wieħed mhux kbir ħafna u kellu il-figura ta' San Ġużepp 
u personagg ieħor li ma skoprejtx min kien minħabba li ma għadux jeżisti. Kien hemm 
ukoll Via sagra, konfessinarju, fonti tal-ilma imbierek imdaqqas li kien viċin il-bieb 
prinċipli, u lampier. Kellha bieb tal-injam bħal tad-djar u kellu loġġ minn fejn jidħol id
dawl. Mal-faċċata kien hemm fontispizju b'salib fuqu. Skond informazzjoni li ġbart ftit 
wara il-gwerra nhar ta' Ħadd kien ikun hemm quddiesa imma aktar il-quddiem bdiet issir 
quddiesa kuljum kmieni filgħodu li għaliha kienu jattendu l-bdiewa tal-madwar, l-aktar u 
anki xi kaċċaturi li kienu jiffrekwentaw dawn l-inħawi matul il-passa tal-għasafar. Fis-sajf 

L-ewwel Knisja b' forma ottagonali b'koppla fuqha 
ddedikata issa lil San Ġużepp Ħaddiem 

kien ikun hemm aktar nies minħabba li beda tiela' il-bini. Fil-knisja kien hemm ftit li xejn 
siġġijiet1 imma kien hemm ukoll numru ta' bankijiet antiki. 

Salvti Sammut kompla jikkonferrriali li matul il-gwerra jiftakar is-suldati f'din il-binja 
u anki jattendu għal-quddiesa tal-Ħadd. Jgħid li lis-suldati mhux darba u tnejn kienu 
jagħ_tuhom xi prodotti tal-għalqa u huma jagħtuhom xi laned tal-ikel tal-priserv. Jgħidli 
ukoll li s-suldati kienu ħaffru bħal speċi ta' ġibjun fl-inħawi biex jilqgħu l-ilma tax-xita 
fih. L-ilma tax-xorb kienu iġibuh mill-Mistra fil-krietel fuq il-karettun miġbud bil-bagħal. 

Meta staqsejt lil xi individwi oħra dwar il-kappella, qaluli ukoll li lejn nofs is-snin ħamsin 
diġa kien hawn diversi familji li kienu lejn il-parti t'isfel tat-triq1 fost dawn semmewli 
l-familji Spiteri minn Naxxar u Abela mir-Rabat li l-missierijiet kienu żewġ membri 
parlamentari u anki servew ta' ministri. Fa~ilji oħra kienu ta' Coliero1 Mamo1 Fenech1 

Abela1 dawn kienu l-ewwel li bdew jiġu f'dawn l-inħawi wara il-gwerra. 

L-iżvillup rampanti li beda fil-bidu fis-sittijiet, ġab miegħu ħafna nies ġodda u l-patrijiet 
allura iddeċidew li jibnu knisja oħra. Għal dan il-għan kienu waqfu kumitat bl-isem ta' "The 
Xemxija Church Jund Committee" li kellu segretarju lil Patri Felic Bilocca biex jorganizzaw 
attivitajiet ħalli jiġabru l-fondi għal din il-knisja ġdida. Biex il-knisja tkun waħda ferm akbar 
il-binja l-antika twaqqet kollha. Il-patrijiet bnew kunvent ġdid li miegħu kellu sagristija li 

<Jei/;a; Q 016 107 



Il-Knisja preżenti bi stil ferm differenti u ikbar minn dik ta' qabilha. 

sakemm inbniet il-knisja bdiet tintuża bħala kappella provizorja. Minħabba nuqqas ta' 
finanzi il-knisja bdiet tinbena wara sentejn, imma fit-23 ta' Lulju 1966, minkejja li mhux 
lesta minn kollox, bdiet tintuża għal Liturġija Mqaddsa. Kien sar xi tibdil mill-pjanta 
originali. Il-Knisja kellha forma ottagonali b'koppla fuqha. Minħabba li din il-IŻnisja ma 
kienet taqbel xejn mal-ambjent tal-madwar ma tantx kienet intogħġo b u kien hemm ħafna 
kritika. Fl-era moderna din kienet l-Knisja ddedikata lil San Ġużepp Ħaddiem. Il-knisja 
kellha żewġ kappelli laterali 1 waħda tas-Sagrament u oħra tal-Kunċizzjoni. Il-pittura tal
Kunċizzjoni hija ta' Pawlu Camilleri Cauchi. 

Minħabba ħsarat li kienet ġarbet din il-knisja propju ftit aktar minn għoxrin sena din 
il-knsija twaqqet għal darba oħra u proprju fit-13 ta' Lulju tal-1988 beda ix-xogħol ta' 
twaqqih fuq il-Knisja preżenti. 

L-istil huwa totalment differenti minn dik ta' qabilha, u akbar għax tista' tieħu madwar 300 
persuna. Minħabba li ma kienx hemm qbil dwar l-istil tal-Knisja l-awtoritajiet damu ma' 
ħarġu l-permessi neċessarji. Ix-xogħol kien beda proprju fil-21 ta' Frar tal-1993. Il-Knisja 
preżenti inbniet f'madwar sena u nofs u ġiet imbierka fil-25 ta' Ġunju 1994. Il-Knisja hija 
twil madwar 24 metru u wiesgħa 21 metru. Hija imsaqqfa fuq 26 filata. Għandha stil ta' 
knejjes Franġiskani li nsibu b'mod speċjali fl-Italja. 

Ħafna mill-affarijiet tal-knisja ta' qabilha intrefgħu u intuzaw fiha, fost dawn hemm it
Tabernaklu, il-Via Sagra, il-bankijiet, u anki l-irħam tal-art ġie mnaddaf u reġa' intuża. 
Filwaqt li l-istatwa li hemm hija ta' Pawlu Camilleri Cauchi, il-Kurċifiss ingħata lill-patrijiet 
mill-Blue Sisters wara li kienu ġew mitluba iħallu Malta. 

L-attendenza ta' numru kbir ta' nies li jattendu minn diversi irħula tal-madwar hija prova 
ta' kemm hija popolari din il-Knisja. 

